
Avviz numru 435/2001DM

Direttur Generali ta’ I-Edukazzjoni
Vs

Av. Dr. Renzo Porsella Flores kuratur deputat
biex jirrappresenta lill-assenti Joseph
Farrugia I.D. 257149 (M) nominat
b’digriet tat-28 ta’ Marzu, 2001

[I-Qorti,

Rat l-avviz fejn l-attur talab li din il-Qorti tikkundanna lill-
konvenut sabiex ihallas is-somma ta’ tmien mija sebgha u
disghin lira u wiehed u ghoxrin centezmu (Lm 897.21c) illi
huwa rcieva bi zball ghall-perjodu bejn il-wiehed u tletin

(31) ta’ Awissu, 1996 u t-tletin (30) ta’ Novembru, 1996 u li
huwa naqas li jhallas lura minkejja li gie nterpellat.

Bl-imghax relattiv mid-data ta’ I-Awviz u bl-ispejjes inkluzi
dawk ta’ I-ittra ufficjali tat-tletin (30) ta’ Awissu, 2000, tar-
rikors ta’ l-appuntment tal-kuraturi tal-istess data, kif ukoll
tar-rikors tas-sitta (6) ta’ Marzu, 2001 ghan-notifika wara |-
hin legali.

Rat in-nota ta’ I-eccezzjonijiet tal-konvenut fejn dan
eccepixxa illi huwa ma jaf xejn dwar il-fatti tal-kawza u i
jirrileva d-dritt li jressaq |-eccezzjonijiet tieghu aktar il
guddiem.

Semghet il-provi li gew prodotti; u
Rat id-dokumenti esibiti.

Mill-provi prodotti mill-attur, konsistenti fid-deposizzjoni ta’
Vincent Piccinino, jirrizulta illi il-konvenut Joseph Farrugia,
li kien impjegat mad-Dipartiment ta’ |-Edukazzjni kien
abbanduna x-xoghol tieghu b’effett mit-tnejn (2) ta’
Awwissu, 1996 u ma regax irritorna fuq ix-xoghol.

Jirrizulta wkoll illi kien lehaq thallas is-salarju ghall-perjodu
bejn il-wiehed u tletin (31) ta” Awwissu, 1996 u t-tletin (30)
ta’ Novembru, 1996 meta I|-istess konvenut jirrizulta illi ma
kienx dahal ghax-xoghol.

Ghaldagstant dan is-salarju ma kienx dovut u [-atturi
ghandhom dritt ghar-rifuzjoni tieghu.

Ghalhekk it-talba attrici tirrizulta gjustifikata u timmerita
konferma.

Minn naha tieghu il-konvenut Dr. Renzo Porsella Flores
ma rnexxielux jikkomunika mal-konvenut billi anke I-
indirizz ta’ residenza ta’ Joseph Farrugia fl-Awstralja
irrizulta illi m’ghadux I-indirizz attwali tal-konvenut, u
ghalhekk ma setax itella’ provi in kontestazzjoni tat-talba
attrici.

Ghal dawn il-motivi I-Qorti ghalhekk tilga’ t-talba attrici u
tikkundanna lill-konvenut nomine sabiex ihallas lill-attur s-
somma mitluba ta’ tmien mija u sebgha u disghin lira
Maltin u wiehed u ghoxrin centezmu (Lm897.21c.) ghar-
ragunijiet indikati fl-avviz, bl-imghaxijiet legali b’effett mis-
sbatax (17) ta’ Mejju, 2001.

Bl-ispejjes kontra I-konvenut.

